
Ningunha experiencia que pretenda propofier algo
distinto ao establecido pode manter a stua identidade no
tempo se non alimenta de forma permanente a sua propia
vision das cousas e a forma de mirarse e entenderse a si
mesma.

Unha mirada a traxectoria de ALGALIA

1999
Reconocidos 2000
como asesoria especializada Nace Algalia S.COOP. 2001
(7 persoas) "
Crease
area de proxectos
2006 2004
Abrimos oficina Segunda.oﬁclna
en Santiago en Vigo
2008 2005
Plan estratéxico Créase departamento
(30 persoas) de consultoria
2010
Aposta por servizos
fora de Galicia 2012
Plan estratéxico 201 l3 20 14 i
con LKS Coop. Aposta por al |a!1:as v 20 .amversarlo
€ novos servizos e seguimos crecendo!

(21 personas)

ALGALIA nace en 1994 como unha iniciativa de auto emprego de varios amigos que
compartiran estudos secundarios no Colexio Salesiano Maria Auxiliadora de Vigo e posteriormente
na Facultade de Econdémicas da Universidade de Vigo.

Todos eles,

mozos participantes en distintas iniciativas sociais relacionadas co
asociacionismo xuvenil,

o tempo libre, a inclusion social, as drogo dependencias, a cooperacion

internacional, o ecoloxismo e outras causas sociais e solidarias, consideran que poden atopar un
modo de vida digno achegando a sua formacion, cofiecementos e experiencia de xestion ao
mundo asociativo, ao que nos anos noventa iriase configurando como o Terceiro Sector.

O 31 de xaneiro de 1995 cristaliza 0 sofio coa creacion de ALGALIA ASESORIA C.B,
sociedade civil que integraba tres socios traballadores e catro colaboradores puntuais na
prestacion de servizos. Estes Ultimos tamén apoiaban financeiramente & empresa.

Os inicios foron precarios e ALGALIA ASESORIA foi dotandose aos poucos dos recursos
necesarios para o exercicio da sUa actividade. Nese momento os principios que rexian a politica de
investimentos eran a austeridade, a auto financiacidon e a creatividade.

O esforzo, a dedicacién e o traballo ben feito despregados durante o periodo 1995-1999,
trouxo como recompensa comezar a ser recofiecidos no terceiro sector como unha asesoria
especializada e aumentar a nosa carteira de clientes, permitindonos ampliar o persoal até sete
persoas.

En 1999, coa aprobacién do Primeiro plan estratéxico de ALGALIA 1999-2002, decidese a
constitucion dunha cooperativa: ALGALIA S. COOP. GALEGA. Esta decision responde a que
consideramos naquel momento que a cooperativa era a forma xuridica que mellor encaixaba na
nosa forma de organizarnos, asi como a vontade de incorporar os valores cooperativistas como
elementos directores das nosas politicas.

Non s6 foi un salto xuridico, senén que foi o paso de ALGALIA ASESORIA a unha
organizacion maior estruturada nun departamento de Asesoria € nun novo departamento
denominado Proxectos, que englobaba servizos de formacién, consultoria, publicacions e
organizacion de eventos, actividades que fomos sumando & nosa oferta para responder as
demandas dos nosos clientes.

Este salto levounos a adquirir unha posicion de liderado no terceiro sector e unha
presenza en todo o territorio galego. No ano 2004 abrese unha nova oficina en Vigo e o persoal
ascende a 18 persoas.

En 2005 aprébase o Plan estratéxico 2005-2008. Os elementos fundamentais deste Plan
foron a aposta por ofrecer servizos de consultoria estratéxica, organizativa e sistemas de xestion
da calidade, como resposta as necesidades que percibiamos no terceiro sector.

Esta decision supuxo a transformacion do Departamento de Proxectos no Departamento de
Consultoria, e a contratacion de persoal especializado para o seu enriqguecemento. Neste periodo
créase a oficina en Santiago de Compostela co propésito de afondar na dimension territorial
autonomica.

Asistimos nese periodo a un crecemento importante nos dous departamentos en cifra de
negocio, que se concretou en prestar servizos a organizaciéns grandes e servizos mais importantes
e de alto valor engadido. O persoal chegou a estar formada por 30 persoas.

Este crecemento fixo renxer a estrutura organizativa e o funcionamento interno e,
tomaronse medidas a adecuar a organigrama e 0s procedementos ao novo tamafio de
organizacion. Cara ao final do periodo producese o abandono da lifia de servizos de organizacion
de eventos, consolidandose o enfoque de consultoria do Departamento.

No ano 2009 proddcese un cambio na estrutura organizativa: créase a figura de Xerente,
ordénanse seis areas de negocio, que suprimen o0s departamentos, e as funciéns de xestion de
persoas e xestidn econdémica centralizase no Departamento de Administracion.

A finais do ano 2009 aprébase o Plan estratéxico 2010-2012, e que supdén unha aposta por
ampliar presenza noutros sectores, o deportivo e cultural, e noutros territorios, abordando a
dimension estatal para alguns servizos. Apoéstase decididamente por orientar a prestacion de
servizos a mellora da eficiencia na organizacién e xestion dos nosos clientes.

Durante o ano 2013 abordase unha nova reflexion estratéxica co acompafiamento de LKS.
Este proceso supuxo un salto de mentalidade que favoreceu para a construcién dunha ALGALIA
mais sustentable a longo prazo. Apostamos por dirixirnos a un tamafio de cliente mais
desenvolvido, establecer unha presenza en Madrid e desenvolver a nosa identidade cooperativa.
Para iso a politica de alianzas, a aposta por incrementar as capacidades das nosas profesionais e a
intensidade de mercadotecnia e comercializacion emerxeron como alicerces nos que sustentar a
consecucion dos nosos obxectivos.

Organizativamente, fusionaronse as areas de servizos econdmicos e laborais, que pasaron
a concibirse como un Unico negocio a través da area de asesoria cun responsable Unico e
articulado por liflas de servizos. Potenciouse a &rea de consultoria, realizando unha aposta
importante na adquisicion de coflecemento para a creaciébn de novos servizos, sobre todo
centrados en recursos humanos e estratexia. Este esforzo de aprendizaxe asentouse
fundamentalmente en relacions de alianza con entidades do Pais Vasco: Fundacion EDE e LKS S.
Coop.

Na actualidade, con mais de 20 anos de historia, acompafiamos a mais de 250 clientes e o
equipo humano de ALGALIA esta composto por 22 persoas implicadas no proxecto.

Presentacion dos principios cooperativos

Tal como describiamos mais arriba, ALGALIA S. COOP. GALEGA é unha iniciativa
empresarial cooperativa promovida na sda orixe por un grupo de amigos como forma de procurar
aos seus membros un auto emprego que satisfixese duas principais arelas compartidas: procurarse
un medio de vida digno e participar como empresa na construcion dunha sociedade mais xusta e
solidaria desde a contribucion de propostas de valor empresariais para o sector da economia
social.

ALGALIA S. COOP. GALEGA ¢é unha experiencia que supera o impulso inicial das suas socias
fundadoras e que na sUa traxectoria constituiuse como un proxecto con entidade propia que
merece ser preservado pola sta contribucién especifica & comunidade na que participa, de modo
que as sUas socias estan dispostas a compartir este proxecto con outras persoas para asegurar a
sUa sustentabilidade e favorecer o seu desenvolvemento e impacto social.

Na inacabable tarefa de axustar a practica empresarial ao desexo motor das participantes
nesta empresa cooperativizada, e no marco da Planificacién estratéxica 2014-2016, desenvolveuse

un proceso de reflexion compartido de revision e impulso do alifamento da nosa cooperativa cos
Principios que inspiran esta forma de economia.

O traballo consistiu en aprehender o alcance de cada un dos Principios cooperativos,
revisar as dinamicas empresariais histdricas e actuais para identificar os procesos que son
expresion e desenvolvemento de cada un dos Principios, ademais de tomar conciencia de que seria
susceptible de desenvolver para ser mais fieis a estes e, finalmente, realizar unha formulacién de
como en ALGALIA S. COOP. GALEGA interpretamos o0s Principios nos que se asenta a nosa
maneira de facer empresa e situarnos na comunidade na que participamos.

Entendemos esta formulacion como unha manifestacion viva e provisional, unha expresion
que ha de ser visibilizada nos comportamentos dos membros da Cooperativa que en cada
momento da sUa historia encarnen ALGALIA S. COOP. GALEGA, e que ha de servir para
fundamentar, referenciar e inspirar os valores empresariais e organizativos, ademais dos criterios
para a toma de decisién tanto no ambito societario como de organizacién e xestion do negocio.

As referencias axioloxicas de ALGALIA non se esgotan neste documento, pero tefien nel a

sta fonte e referencia fundamental.

Referentes

ALGALIA S. COOP GALEGA toma como referencia para o desenvolvemento dos seus
principios cooperativistas a formulacion de 10 principios que estableceu a Experiencia cooperativa
de Mondragon no seu | Congreso Cooperativo os dias 2 e 3 de Outubro de 1987, e que sintonizan
cos 7 principios que establece a Alianza Cooperativa Internacional.

Estes son os principios que desenvolveremos mais adiante’:
1. Libre adhesion. Primeiro principio da ACI: Adhesion libre e voluntaria.

2. Organizacion democratica. Segundo principio da ACI: Control democratico dos
membros.

3. Soberania do traballo. Terceiro e cuarto principios da ACIl: Participacion
economica dos membros e Autonomia e independencia.

4. Caracter instrumental e subordinado do capital: Terceiro e cuarto principios
da ACI: Participacion economica dos membros e Autonomia e independencia.

5. Participacion na xestidn. Segundo principio da ACl: Control democratico dos
membros.

Para saber méis sobre o Modelo de Xestion Corporativa de Mondragon, picar agui. Para saber mais sobre os Principios da
Alianza Cooperativa Internacional picar aqui.


https://www.mondragon-corporation.com/responsabilidad-corporativa/modelo-de-gestion/
http://ica.coop/es/node/1625

6. Solidariedade retributiva. Terceiro principio da ACI: Participacion economica dos
membros.

7. Intercooperacion. Sexto principio da ACl: Cogperacion entre cooperativas.
8. Transformacidn social. Sétimo principio da ACIl: Compromiso coa comunidade.
9. Carécter universal. Sétimo principio da ACI: Compromiso coa comunidade.

10. Educacion e formacion. Quinto principio da ACl: Educacion, formacion e
informacion.

01 Libre adhesion

ALGALIA S. COOP. GALEGA declarase aberta a todas as persoas que de forma voluntaria
acepten estes Principios Cooperativos; compartan e se identifiguen cos seus valores; acrediten
idoneidade profesional para os postos de traballo que puidesen existir e acepten e se
comprometan coas responsabilidade de ser socias.

Para a adscricion a cooperativa non existira discriminacién algunha por motivos relixiosos,
politicos, étnicos, ou de sexo. Soamente serd esixible o respecto aos postulados da sua
constitucion interna.

02 Organizacion democratica

ALGALIA S. COOP. GALEGA proclama a igualdade béasica das socias traballadoras no que
respecta aos seus dereitos a ser, posuir e cofiecer, 0 que implica a aceptacién dunha organizacién
democrética da empresa, concretada en:

1. A soberania da Asemblea Xeral, composta pola totalidade da socias, que se exercita
segundo a préactica de “unha persoa, un voto”.

2. A eleccion democrética dos 6rganos de goberno, e en concreto do Consello Reitor,
responsable da sUa xestion ante a Asemblea Xeral.

O Consello Reitor representa & Cooperativa e a sUa actuacion, orientada polo
proxecto compartido aprobado pola Asemblea, estard dirixida a compaxinar o
interese xeral da Cooperativa co particular das stas socias.

3. A colaboracién cos érganos directivos designados para xestionar a sociedade por
delegacion de toda a comunidade, que gozarédn das atribucions suficientes para
desenvolver eficazmente a sua funcion en beneficio comun.

ALGALIA S. COOP. GALEGA ¢é unha organizacion democratica controlada polos seus
membros, quen participan activamente na definicion das stas politicas e na toma de decisions.

As persoas elixidas para representar a Cooperativa responden antes os membros.

Si entra en acordo con outras organizaciéns (incluindo gobernos) ou ten capital de fontes
externas, realizao en termos que aseguren o control democratico por parte dos seus membros e
mantefia a autonomia da Cooperativa.

03 Soberania do Traballo

ALGALIA S. COOP. GALEGA considera que o Traballo? é o principal factor transformador da
natureza, da sociedade e do propio ser humano e, por conseguinte:

1. Renuncia & contratacién sistematica dos traballadores asalariados.

2. Adxudica ao Traballo plena soberania na organizacién da empresa cooperativa.

3. Considera ao Traballo acredor esencial na distribucién da riqueza producida.

4. Manifesta a sua vontade de ampliar as opcions de traballo a todos os membros da

sociedade.

04 Caracter instrumental e subordinado do Capital

ALGALIA S. COOP. GALEGA considera ao factor Capital como un instrumento, subordinado
ao Traballo, necesario para o desenvolvemento empresarial e acredor por tanto:

1. A unha remuneracion:
a. Xusta, en relacion cos esforzos que implica o seu aforro.
b. Adecuada, para propiciar a adscricion dos recursos necesarios.
c. Limitada na sua contia, mediante a correspondente regulacion.
d. Non directamente vinculada aos Resultados obtidos.

s

2. A unha dispofiibilidade subordinada & continuidade e desenvolvemento da
Cooperativa, que non impida unha real aplicacién do principio de libre adhesion.

05 Participacion na xestion

ALGALIA S. COOP. GALEGA estima que o caracter democratico da Cooperativa non se
esgota na suUa vertente societaria, sendn que implica un desenvolvemento progresivo da
autoxestion e consecuentemente da participacion da socias no ambito da xestion empresarial, o
que, & sla vez, require:

1. O desenvolvemento dos mecanismos e canles de participacion adecuados.

2. A transparencia informativa en relacion coa evolucion das variables basicas da
xestion da Cooperativa.

3. A préactica de métodos de consulta e negociacion coas socias traballadoras nas
decisions econdémicas, organizativas e laborais que lles concirnan ou afecten.

A dobre condicion de traballador e empresario € a esencia do sistema. O traballo ten a soberania, personificada na
condicién de socia . A relacién entre capital e traballo resimese en tres grandes preguntas: 1, de quen é a empresa? 2, quen manda?
3, como distriblense os beneficios?



180202
\\,ﬂ Proposta de Presidencia a Asemblea
X =

4. A aplicacién sistematica de plans de formacion social e profesional da socias.
5. O establecemento da promocion interna como via béasica para a cobertura dos
postos con maior responsabilidade profesional.

06 Solidariedade retributiva

ALGALIA S. COOP. GALEGA proclama a retribucién suficiente e solidaria como un principio
bésico da stua xestion, expresada nos termos de:

1. Suficiente, acorde coas posibilidades reais da Cooperativa.
2. Solidaria, nos seguintes ambitos concretos:

a. Interno. Materializado, entre outros aspectos, na existencia dun intervalo
solidario de retribucions ao traballo.

b. Externo. Materializado no criterio de que a remuneracion media interna sexa
equivalente & das traballadoras asalariadas do seu sector profesional, salvo
manifesta insuficiencia da politica salarial no mesmao.

07 Intercooperacion

ALGALIA S. COOP. GALEGA considera que, como aplicacién concreta de solidariedade e
requisito de eficacia empresarial, o principio de Intercooperacién debe manifestarse:

1. Na contribucion & colaboracion entre cooperativas que buscan sinerxias para
desenvolver os seus proxectos e fortalecer os seus negocios.

2. Na contribucién ao desenvolvemento do cooperativismo galego, co fin de potenciar
a Economia Social en Galicia.

3. Na contribucién con outros movementos cooperativos do Estado, Europeos e do
resto do mundo, realizando acordos e establecendo érganos conxuntos dirixidos a
propiciar o desenvolvemento comdn.

08 Transformacion social

ALGALIA S. COOP. GALEGA manifesta a sua vontade de transformacion social solidaria coa
doutros pobos, a través da sta actuacion en Galicia nun proceso de expansion que colabore a sta
construcion econdmica e social e & edificacibn dunha sociedade galega mais libre, xusta e
solidaria, mediante:

1. Unha politica de Proteccion Social das suas socias e traballadoras coherente co
sistema cooperativo, baseado na solidariedade e responsabilidade.

2. O apoio a iniciativas de desenvolvemento comunitario, mediante a aplicacion do
Fondo de Formacién e Promocion.

3. A cooperacion con outras institucions galegas de caracter econémico e social,
especialmente as promovidas por axentes da economia social.

4. A colaboracion na revitalizacion do Galego e, en xeral, dos elementos caracteristicos
da cultura Galega.

5. A reinversién para a creacion de postos de traballo cooperativos.

09 Caracter universal

ALGALIA S. COOP. GALEGA, como expresion da sta vocacion universal, proclama a sta
solidariedade con todas as que traballan pola democracia econdmica ho ambito da “Economia
Social”, facendo seus o0s obxectivos de Paz, Xustiza e Desenvolvemento, propios do
Cooperativismo Internacional.

10 Educacion e formacion

ALGALIA S. COOP. GALEGA manifesta que para promover a implantacion dos anteriores
Principios é fundamental a dedicacién de suficientes recursos persoais e econémicos a Educacion,
nas suas diversas vertentes:

1. Cooperativa, do conxunto das socias e en especial das elixidas para os dérganos
sociais.

2. Profesional, en especial das socias designadas polos érganos directivos.

3. En xeral, da mocidade, propiciando o xurdimento de persoas cooperadoras, capaces
de consolidar e desenvolver experiencias cooperativas no futuro.

